
Traha na JICN,
un reto ku ta pas serka bo?



Bo ta gusta traha ku hende i ta pará firme den bo 
sapatu? Bo ta alerta, skèrpi i servisial? Kisas e ora ei 
abo por bin fortifiká nos tim!
 
Den e folder aki ta splika brevemente kiko traha den 
JICN ta enserá. Tambe trahadónan ta papia tokante 
nan eksperensia i kiko nan ta gusta di e trabou den 
prizòn.



Kiko presis ta JICN?
JICN ta e abreviashon pa ‘Instituto Penitensiario Hulanda Karibense’ o sea e prizòn na 
Boneiru. E ta un di e prizònnan mas moderno den region. Tras di e murayanan ta traha 
duru riba preparashon di detenido pa e drenta bèk den komunidat. Komo trahadó di JICN, 
huntu ku bo koleganan boso ta traha ku e detinidonan riba nan programa di dia. Bo ta 
vigilá e siguridat i bo por kambia fleksiblemente entre siguridat i kontakto ku detenido.

Kiko mi por hasi na JICN?
Na JICN tin diferente funshon. Nos ta buska:

Trahadó di siguridat/Bewaker 
(BEWA)
Komo trahadó di siguridat òf 
bewaker bo ta responsabel pa 
siguridat di e instituto kompleto. 
Esei ta nifiká ku bo ta papia ku hende 
i ta kontrolá ora nan ke drenta òf sali 
e kompleho. Bo ta vigilá 
proseduranan i e siguridat general. 
Bo ta traha sigun protokòl fiho i bo 
ta vigilá e situashon den i rònt e 
kompleho di un manera skèrpi. Bo 
tin vishon pa asina por intervení na 
tempu ora tin un insidente. Komo 
trahadó di siguridat/bewaker bo ta 
dùrf tuma inisiativa i aktua desidido 
di un forma desente. Bo ta skèrpi, 
alerta i íntegro? E ora ei bo por 
kontribuí den e funshon aki na e 
siguridat na JICN!

Keith Razab-Sekh, bewaker:
“Mi a skohe pa JICN pa motibu ku e trabou 
aki ta pas bon ku mi i mi por sigui krese aki. 
Ta trabou variá den un tim multikultural. 
Traha ku diferente grupo di enfoke ta atraé 
mi i di e manera aki mi ta kontribuí na e 
siguridat di e komunidat.”

Suyen Koffy, hefe di departamento:
“Nos t’ei pa kuida nos detenidonan. Pa 
ofresé nan un di dos chèns pa asina nan 
por tuma desishon diferente. Mi ta haña 
fantástiko ku mi tin un parti den esaki.”

Kiko ta hasi trabou na JICN speshal?
Na JICN niun dia no ta meskos. Durante e trabou ku detenidonan semper situashonnan 
inesperá por surgi. Huntu ku bo koleganan di un banda bo ta responsabel pa e siguridat 
dentro di e kompleho, pero di otro banda tambe pa e guia i kòntròl di e detenidonan. 
Pasobra bo ta traha den un tim grandi, bo ta traha ku hopi hende diferente.

Trahadó di Instituto 
Penitensiario (PIW-er)
E trahadó di Instituto Penitensiario, 
o  sea e guia, ta traha ku detenido. 
Bo ta tene supervishon durante e 
programa di dia i ta pèrkurá pa 
seramentu i habrimentu na tempu. 
Bo tin hopi kontakto ku detenido. Pa 
e motibu ei ta importante ku bo 
gusta traha ku hende, tambe ku 
hende ku tin biaha ta komportá nan 
mes nèt algu diferente. Komo PIW-er 
bo ta kouteloso, servisial i ta fasilitá. 
Bo ta kapas pa defendé bo kurpa 
pero por ta fleksibel sí. 
Komprenshon i konosementu di 
hende ta importante pa por hasi e 
trabou aki bon. Bo ta servisial i 
alerta? E ora ei lo bo por ta un bon 
trahadó di instituto penitensiario!
Tom Libiana, afdelingshoofd: 



Posibilidat pa karera

Estudio
Si bo skohe pa bai traha na JICN, bo ta haña e posibilidat pa krese. Esaki ta nifiká ku 
despues di bo periodo di introdukshon bo ta haña un estudio vokashonal básiko (BEJO) 
ofresé dor di nos. Durante e estudio aki ta sigui paga bo salario kompleto. E estudio ta 
dura 4 siman, den kua bo ta siña hopi tokante por ehèmpel siguridat, kuido di adikshon, 
komunikashon i kontròl di agreshon. Tambe bo ta haña lèsnan práktiko tokante defensa 
propio. Komo PIW-er bo ta haña un estudio apart mas di nos si bo tin interes den e banda 
sosial di e trabou den prizòn.

Kresementu interno mas aleu
Ademas di estudio JICN ta ofresé bo tambe e posibilidat pa sigui krese den e 
organisashon. Asina por ofresé bo tareanan èkstra, por ehèmpel guia di transporte (armá) 
i partisipashon den e Tim Asistensia Interno (IBT). Ta yama e IBT den situashon di 
menasa. Ora bo a haña sufisiente eksperensia, bo por sigui krese den e organisashon te 
por ehèmpel ehekutivo.  Un ehèmpel di esaki ta Suyen Koffy. El a kuminsá serka JICN na 
2013 i den 6 aña el a krese di PIW-er pa Senior PIW-er, lider di tim i awor e ta hefe di 
departamento.

Kiko mi tin mester pa por traha na JICN?
Dependé di kua funshon bo a gusta, bo mester tin MBO 2 (BEWA), MBO4 (PIW) òf 
MBO4+/HBO (ZBIW) nivel di pensa i traha i edat mínimo di 21 aña. Ademas naturalmente 
bo mester tin algun kompetensia tambe. Pa un bista kompletu di e eksigensianan di e 
funshon, por wak e vakatura ku ta mustra bo interesante. Por haña esaki riba  
www.rijksdienstcn.com.

Bo gusta reto nobo i pa traha ku hende bou di 
sirkunstansianan spesial i variá. Solisitá e ora ei 
na JICN i bira parti di nos tim!

Trahadó di Instituto di Kuido/
Trato (ZBIW)
E trabou di trahadó di Instituto di 
Kuido/Trato, òf asina yamá ZBIW-er, 
parse e trabou di e PIW-er. E 
diferensia ta ku e ZBIW-er ta proveé 
guia personal mas intensivo na entre 
otro detenido den e departamento 
di kuido Forénsiko. Bo ta guia nan 
den e situashon di biba i di bida i ta 
koperá na plannan di trato personal. 
Bo ta enbolbí di aserka den e 
re-integrashon di detenidonan. 
Komo ZBIW-er bo mester ta fuerte 
den coaching i bo mester tin bon 
empatia. Bo gusta coach hende i bo 
tin bon konosementu di hende? E 
ora ei e trabou di trahadó di Instituto 
di Kuido/Trato porta ta algu p’abo!

Eduard Stecher, ZBIW-er:
“Komo ZBIW-er bo ta e promé punto di 
kontakto pa e detenido i bo ta traha den 
estrecho kolaborashon ku e sikólogo, 
servisio médiko i mènedjer di e kaso. Kada 
detenido ta un pashènt ku su mes storia. 
Dor di ofresé e terapia nesesario i e 
struktura nos ta purba prepará kada 
pashènt pa regreso den komunidat. 
Kolaborashon ku koleganan i e ayudo ku 
bo por ofresé ta hasi e trabou spesial.”

